
Rezime/Abstract

U radu je ukazano na opće prilike koje su vladale na širem tuzlanskom području tokom druge polovine 19. stoljeća, a u
uskoj su vezi sa agrarnim pitanjem. To pitanje naročito se zaoštrilo nakon proglašenja Hatišerifa od Gülhane (1839) kad se
čiflučki sistem već bio ustalio. Naime, usljed kriza kojima je Osmansko carstvo bilo opterećeno još od 16. stoljeća, javlja se
proces čiflučenja koji je preuzimanjem tzv. tapijskog prava omogućavao da se vladajući sloj postepeno iz posjednika
(uživaoca rente) sve više pretvara u vlasnike. Sve to je dovodilo do sukoba između zemljoposjednika koji su u nacionalnom
smislu dolazili uglavnom iz reda muslimanskog korpusa i seljaka (čifčija) koji su uglavnom bili pravoslavci i katolici. Kao
rezultat svega navedenog, u posljednjim decenijama osmanske vladavine došlo je do zakonodavne inicijative čije mjere su
ostale na snazi i tokom austrougarske vlasti. Sam rad je struktuiran tako da se izdvajaju tri glavne tematske cjeline. U
prvoj tematskoj cjelini koja je više orijentirana na dostupnu literaturu, donosi se kratak pregled uspostavljanja osmanske
vlasti na širem tuzlanskom području. Poseban osvrt je dat na etničku promjenu stanovništva ovih prost

